
di Singapura 2019, di Putrajaya, semalam.

Pelan perancangan pembangunan Kampung Baru

Segera laksana perancangan

Putrajaya: Pelan perancangan
pembangunan Kampung Baru
yang akan dibentang minggu de-
pan, diharapkan dapat dilaksana-
kan, sekali gus memberi manfaat
kepada semua pihak termasuk
penduduk.

Menteri Pembangunan Luar
Bandar, Datuk Seri Rina Harun,
berkata ini kerana isu memba-
bitkan Kampung Baru sudah ber-
lanjutan sekian lama hingga tiada
penyelesaian yang konkrit.

Beliau yang juga Ahli Parlimen
Titiwangsa, berkata pembenta-
ngan oleh Perbadanan Kemajuan
Kampong Bharu (PKB) itu diha-
rapkan mendapat komitmen se-
mua pihak dan apa yang diran-
cang membuka lembaran baharu
kepada semua.

“Pelan ini diharapkan mem-
punyai pembangunan yang les-
tari untuk semua pihak dan pa-
ling penting, penduduk dapat
manfaat. Saya berharap pelan
itu mengekalkan ciri kampung
seiring dengan sejarah, malah
biarlah namanya kekal seperti
sekarang,” katanya.

Beliau bercakap pada sidang
media selepas majlis pelepasan
15 usahawan Kementerian Pem-
bangunan Luar Bandar (KPLB)
ke Ekspo Malaysia Fest di Singa-
pura 2019 di sini semalam.

Beliau diminta mengulas me-
ngenai pembentangan pelan pe-
rancangan yang akan dibuat
minggu depan, selepas tertang-
guh sejak dua minggu lalu.

Mengenai pelepasan 15 usa-

hawan ke Ekspo Malaysia Fest,
beliau berkata mereka mempu-
nyai produk yang memenuhi
kriteria ditetapkan, selain ber-
potensi untuk berkembang ke
peringkat antarabangsa.

Katanya, usahawan berkena-
an akan mempamerkan produk
masing-masing selama empat
hari di ekspo berkenaan, ber-
mula 25 Julai ini, seperti produk
berkaitan makanan, minuman
dan kesihatan.

“Penyertaan ini atas jemputan
Lembaga Pemasaran Pertanian
Persekutuan (FAMA) yang mem-
babitkan saiz = keseluruhan
pameran adalah sebanyak 250
kedai pameran dengan jangkaan
pengunjung 100,000 orang,” ka-
tanya.

